
Brahmana Kritam 6 Vishnu Stotram

બ્રહ્મણા કૃતં ૬ વિષ્ણુસ્તોત્રમ્

બ્રહ્મોવાચ ।
દ્વે વિદ્યે ત્વમનામ્નાયપરા ચૈવાપરા તથા ।
ત એવ ભવતો રૂપે મૂર્ત્તામૂર્ત્તાત્મિકે પ્રભો ॥ ૩૫॥
દ્વે બ્રહ્મણી ત્વણીયોઽતિસ્થૂલાત્મન્સર્વ સર્વવિત્ ।
શબ્દબ્રહ્મપરં ચૈવ બ્રહ્મ બ્રહ્મમયસ્ય યત્ ॥ ૩૬॥
ઋગ્વેદસ્ત્વં યજુર્વેદસ્સામવેદસ્ત્વથર્વણઃ ।
શિક્ષા કલ્પો નિરુક્તં ચ ચ્છન્દો જ્યોતિષમેવ ચ ॥ ૩૭॥
ઇતિહાસપુરાણે ચ તથા વ્યાકરણં પ્રભો ।
મીમાંસા ન્યાયશાસ્ત્રં ચ ધર્મશાસ્ત્રાણ્યધોક્ષજ ॥ ૩૮॥
આત્માઽઽત્મદેહગુણવદ્વિચારાચારિ યદ્વચઃ ।
તદપ્યાદ્યપતે નાન્યદધ્યાત્માત્મસ્વરૂપવત્ ॥ ૩૯॥
ત્વમવ્યક્તમનિર્દેશ્યમચિન્ત્યાનામવર્ણવત્ ।
અપાણિપાદરૂપં ચ શુદ્ધં નિત્યં પરાત્પરમ્ ॥ ૪૦॥
શ‍ૃણોષ્યકર્ણઃ પરિપશ્યસિ ત્વમચક્ષુરૂપો બહુરૂપરૂપઃ  ।
અપાદહસ્તો જવનો ગ્રહીતા ત્વં વેત્સિ સર્વં ન ચ સર્વવેદ્યઃ ॥ ૪૧॥
અણોરણીયાંસમસત્સ્વરૂપં ત્વાં પશ્યતો જ્ઞાનનિવૃત્તિરગ્ર્યા ।
ધીરસ્ય ધીરસ્ય બિભર્ત્તિ  નાન્યદ્વરેણ્યરૂપાત્પરતઃ પરાત્મન્ ॥ ૪૨॥
ત્વં વિશ્વનાભિર્ભુવનસ્ય ગોપ્તા સર્વાણિ ભૂતાનિ તવાન્તરાણિ ।
યદ્ભૂતભવ્યં યદણોરણીયઃ પુમાંસ્ત્વમેકઃ પ્રકૃતેઃ પરસ્તાત્ ॥ ૪૩॥
એકશ્ચતુર્દ્ધા ભગવાન્હુતાશો વર્ચોવિભૂતિં  જગતો દદાસિ ।
ત્વં વિશ્વતશ્ચક્ષુરનન્તમૂર્ત્તે ત્રેધા પદં ત્વં નિદધાસિ ધાતઃ ॥ ૪૪॥
યથાગ્નિરેકો બહુધા સમિધ્યતે વિકારભેદૈરવિકારરૂપઃ ।

તથા ભવાન્સર્વગતૈકરૂપી રૂપાણ્યશ્ષાણ્યનુપુષ્યતીશ ॥ ૪૫॥
એકં તવાગ્ર્યં પરમં પદં યત્પશ્યન્તિ ત્વાં સૂરયો જ્ઞાનદૃશ્યમ્ ।
ત્વત્તો નાન્યત્કિઞ્ચિદસ્તિ સ્વરૂપં યદ્વા ભૂતં યચ્ચ ભવ્યં પરાત્મન્ ॥ ૪૬॥
વ્યક્તાવ્યક્તસ્વરૂપસ્ત્વં સમષ્ટિવ્યષ્ટિરૂપવાન્ ।
સર્વજ્ઞસ્સર્વવિત્સર્વશક્તિજ્ઞાનબલર્દ્ધિમાન્   ॥ ૪૭॥
અન્યૂનશ્ચાપ્યવૃદ્ધિશ્ચ સ્વાધીનો નાદિમાન્વશી ।
ક્લમતન્દ્રીભયક્રોધકામાદિભિરસંયુતઃ ॥ ૪૮॥
નિરવદ્યઃ પરઃ પ્રાપ્તેર્નિરધિષ્ઠોઽક્ષરઃ   ક્રમઃ ।
સર્વેશ્વરઃ પરાધારો ધામ્નાં ધામાત્મકોઽક્ષયઃ ॥ ૪૯॥
સકલાવરણાનીતનિરાલમ્બનભાવન ।
મહાવિભૂતિસંસ્થાન નમસ્તે પુરુષોત્તમ ॥ ૫૦॥
નાકારણાત્કારણાદ્વા કારણાકારણાન્ન ચ ।
શરીરગ્રહણં વાપિ ધર્મત્રાણાય કેવલમ્ ॥ ૫૧॥
ઇતિ વિષ્ણુપુરાણે પઞ્ચમભાગે પ્રથમાધ્યાયાન્તર્ગતં

બ્રહ્મણા કૃતં વિષ્ણુસ્તોત્રં સમાપ્તમ્ ।
વિષ્ણુપુરાણ । અધ્યાય ૫/૧/૩૬-૫૧॥

